
Гісторыя Пінскага ААТ "Палессе" пачынаецца з 27 студзеня 1965 года 

ўзвядзеннем вытворчых карпусоў найбуйнейшага ў краіне прадпрыемства 

лёгкай прамысловасці. 

У кароткі час былі ўведзены ў эксплуатацыю тры фабрыкі са 

скончаным тэхналагічным цыклам: 

фабрыка верхняга трыкатажу (1968 год); 

камвольная фабрыка (1970 год); 

фабрыка аб'ёмнай пражы (1972 год). 

Маштабнае тэхнічнае пераўзбраенне вытворчасці, якое забяспечыла 

колькаснае і якаснае змяненне тэхналогій і далейшы рост прадукцыйнасці 

працы, праходзіла ў аб'яднанні ў канцы 80-х гадоў 20 стагоддзя. 

З 1991 года прадпрыемства было перайменавана ў вытворча-гандлёвае 

аб'яднанне "Палессе". 

Адкрытае акцыянернае таварыства "Пінскае прамыслова-гандлёвае 

аб'яднанне Палессе" (ААТ "Палессе") створана шляхам акцыянавання ў 

сакавіку 1995 года. 

Сёння Адкрытае акцыянернае таварыства "Пінскае прамыслова-

гандлёвае аб'яднанне "Палессе" – адно з самых буйных і сучасных 

прадпрыемстваў лёгкай прамысловасці Рэспублікі Беларусь і СНД па 

выпуску верхняга трыкатажнага адзення, паўшарсцяной  і высокааб’ёмнай 

пражы трыкатажнага палатна ў Рэспубліцы Беларусь.  

З лютага 2010 года адбылося аб'яднанне вытворчых плошчаў двух 

фабрык: камвольнай і аб'ёмнай пражы. 

Прадпрыемства абсталявана высокапрадукцыйным абсталяваннем 

фірмаў Англіі, Італіі, Германіі, Японіі і Балгарыі. Пры гэтым пастаянна 

надаецца ўвага працэсу тэхнічнага пераўзбраення фабрык. 

Прадпрыемства мае дзелавыя кантакты з партнёрамі з Расіі, Украіны, 

Казахстана, Малдовы. 

Прадукцыя прадпрыемства ўжо больш за 50 гадоў вядома на рынках 

Беларусі, краін блізкага і далёкага замежжа. 

